
ABSTRAK 

Pendekatan Pengajaran Berasaskan Projek (PBL) merupakan salah satu strategi 
pengajaran dan pembelajaran oleh guru untuk menggalakkan murid mengkaji secara 
mendalam tentang suatu topik, menghasilkan suatu produk, berdasarkan permasalahan 
dunia sebenar. Kandungan kurikulum PSV menggalakkan guru-guru PSV supaya 
melaksanakan transformasi dalam pengajaran dan pembelajaran dengan menggabung 
jalin pendekatan, strategi pembelajaran serta kaedah pengajaran yang melibatkan 
disiplin-disiplin seperti Pendidikan STEM (STEAM).  Walau bagaimanapun, wujud 
kebimbangan dalam kalangan guru-guru PSV yang melibatkan pelaksanaan pendekatan 
PBL STEAM, antaranya i) kesukaran menentukan strategi pengajaran ii) 
membangunkan kandungan pembelajaran iii) menilai menggunakan instrumen dan 
rubrik PBL iv) persepsi terhadap keberkesanan pendekatan terhadap murid.  Oleh itu, 
satu penyelidikan kajian kes telah dilaksanakan dalam pengajaran dan pembelajaran 
PSV di sebuah sekolah amanah untuk mengenal pasti keberkesanan pelaksanaan 
pendekatan PBL STEAM terhadap peningkatan kemahiran insaniah murid. Kajian kes 
ini dilaksanakan dengan menggunakan kaedah analisis dokumen, temu bual dan 
pemerhatian yang melibatkan 10 responden temu bual yang terdiri dari pakar akademik 
PBL, guru-guru PSV dan murid-murid dari 3 buah kelas di lapangan kajian data. Hasil 
analisis triangulasi kajian menunjukkan terdapat keperluan melaksanakan pendekatan 
PBL STEAM yang berasaskan struktur koperatif Leaped (ROPE) dalam pelaksanaan 
pendekatan PBL STEAM yang terdiri dari tiga fasa utama; Fasa Persediaan, Pengujian 
dan Refleksi. Hasil analisis bertema daripada hasil temu bual juga menunjukkan 
terdapat tujuh tema berkaitan dengan keperluan perlaksanaan PBL; Pembelajaran, 
Pengajaran, Pengurusan, Subjek, Penyampaian, Penilaian dan Autentik. Analisis data 
pemerhatian dan analisis dokumen terhadap penilaian projek STEAM menunjukkan 
keberkesanan pendekatan dalam pengajaran dan pembelajaran terhadap kemenjadian 
dan keberhasilan murid-murid PSV yang memberi kesan positif terhadap ekosistem 
sekolah amanah ini. Hasil perbincangan dan rumusan kajian menunjukkan pendekatan 
PBL STEAM berpotensi terhadap kemenjadian dan keberhasilan murid, menepati lima 
tunjang sekolah amanah dan aspirasi murid negara yang bermatlamat meningkatkan 
kemenjadian dan keberhasilan murid khususnya dalam aspek peningkatan kemahiran 
insaniah murid-murid Pendidikan Seni Visual.  

A STEAM PROJECT-BASED LEARNING APPROACH TO IMPROVING 
THE SOFT SKILLS OF VISUAL ART EDUCATION STUDENTS. 

ABSTRACT 

PBL is one of the teaching and learning approaches that teachers can use to encourage 
students to study a topic in depth while developing a product based on real-life 
scenarios. The Visual Art Curriculum Content encourages art teachers to transform 
their methods of instruction and learning by merging approaches, learning strategies, 
and methods of teaching across disciplines such as STEM Education (STEAM). 
However, there have been concerns among PSV teachers about applying the PBL 
STEAM approach, such as 1) difficulties in determining teaching strategies. 2) 
developing learning content; 3) evaluation utilizing PBL tools and rubrics; and 4) 
perceptions of the approach's effectiveness. As a result, case study research was 
conducted in the art classroom of one trust school to determine the effectiveness of the 
approach for improving students' soft skills. This case study was conducted using the 
methods of document analysis, interviews, and observations with 10 interview 
respondents comprising of PBL academic experts, art teachers, and students from three 
art classes. According to the findings, there is a need to implement the PBL STEAM 
method based on the Leaped cooperative structure (ROPE) in the implementation of 
the PBL STEAM approach, which consists of three main phases: preparation, testing, 
and reflection. Thematic analysis of the interview data suggests seven themes 
associated with PBL implementation: learning, teaching, management, subjects, 
delivery, assessment, and authenticity. According to the report, the STEAM projects 
VhoZ he ̀ effecWiYene..  of Whe appUoach Wo aUW VWXdenWV¶ achieYemenW, Zhich haV 
benefited the school's atmosphere. According to the discussion chapter, which 
concluded that the PBL STEAM approach has the potential for student success, hence 
meeting the fiYe pillaUV of WUXVW VchoolV and Mala\Via¶V EdXcaWion SWXdenW AVpiUaWion, 
especially in the aspect of strengthening the soft skills of art students in school. 

PENGENALAN 

1.1 Pendahuluan 

Pelan Pembangunan Pendidikan Malaysia (PPPM) dibangunkan menerusi pelbagai 

pandangan pakar dan agensi antarabangsa seperti Bank Dunia, UNESCO, dan OECD. 

Sumber rujukan dan kajian terperinci daripada pelbagai dokumen seperti Strategi 

Transformasi Kementerian Pengajian Tinggi (2007-2020) dan Pelan Pembelajaran 

Sepanjang Hayat (2011-2020) ini bertujuan untuk memahami prestasi dan cabaran 

pendidikan semasa, mewujudkan visi dan aspirasi untuk sesebuah negara yang 

berprestasi pendidikan tinggi (KPM, 2018) Aspirasi utama pelan pembangunan 

bertujuan memangkinkan pelbagai program transformasi yang komprehensif untuk 

sistem pendidikan, iaitu perubahan penting yang perlu dilaksanakan oleh kementerian 

dalam meningkatkan daya hasil pendidikan yang bertaraf antarabangsa (KPM, 2018). 

Aspek utama PPPM memperlihat lima aspirasi sistem untuk transformasi sistem 

pendidikan yang memberi tumpuan kepada kejayaan murid. 

Lima aspirasi itu adalah akses, kualiti, ekuiti, perpaduan, dan kecekapan yang 

perlu diberi tumpuan dalam melaksanakan transformasi pendidikan agar matlamat serta 

usaha kementerian dalam menghasilkan murid yang berdaya saing di peringkat global 

tercapai. Oleh itu, salah satu matlamat PPPM adalah untuk membangunkan kemahiran 

insaniah murid, yang seterusnya akan memastikan generasi akan datang bersedia untuk 

bersaing di era revolusi perindustrian 4.0 yang ternyata semakin mencabar. PPPM ini 

turut menggariskan enam aspirasi atau kemahiran insaniah yang diperlukan oleh setiap 

murid yang dikenali sebagai aspirasi murid. Kemahiran sedemikian adalah 

pengetahuan, kemahiran berfikir, kemahiran kepimpinan, kemahiran dwibahasa, etika 

rohani dan identiti kebangsaan (KPM, 2018). Aspirasi murid merupakan salah satu 

matlamat dalam dokumen Enrolmen Universal Negara Malaysia 2030, yang selari 

dengan amalan ³SXVWainable DeYelRSmenW GRalV´ (SDG) oleh UNESCO (KPM, 

2018). Oleh itu, kementerian akan memastikan setiap murid diberikan hak pendidikan 

untuk memenuhi keperluan permintaan global. Kesinambungan daripada pembentukan 

PPPM ini, maka wujud Program Transformasi Sekolah (TS 25) yang turut bertujuan 

meningkatkan prestasi sekolah berdasarkan standard pembelajaran abad ke-2, 

antaranya penubuhan sekolah amanah, sekolah transformasi serta sekolah kluster 

berdasarkan pemilihan dasar pendidikan yang telah ditetapkan oleh kumpulan 

berkepentingan (KPM, 2018).  

Antara matlamat transformasi pendidikan ini adalah untuk meningkatkan kualiti 

kepimpinan sekolah, kualiti profesionalisme guru di sekolah, dan memaksimumkan 

potensi murid melalui peningkatan kualiti pengajaran dan penglibatan ibu bapa, 

masyarakat dan pihak berkepentingan (KPM, 2018). Gaya pembelajaran Abad ke-21 

adalah konsep  pendidikan masa kini  bertujuan untuk memastikan pembelajaran yang 

berpusatkan murid dipraktikkan dan guru akan mengukuhkan kemahiran pemikiran 

aras tinggi (HOTS) murid melalui penerapan 4K ; Komunikasi, Koperatif, Kemahiran 

Berfikir Kritis dan Kreativiti. Keperibadian murid dapat dibentuk berdasarkan konsep 

4K ini yang bertujuan meningkatkan kemahiran insaniah menerusi proses pembelajaran 

formal atau informal di sekolah. (KPM, 2018). Penekanan aspirasi murid berkait rapat 

dengan konsep kemahiran insaniah dan pembelajaran abad ke-21 (PAK-21). Oleh itu, 

standard kurikulum pembelajaran yang menekankan kepada kemahiran insaniah perlu 

diterapkan kepada murid melalui pendekatan pengajaran dan pembelajaran abad ke-21 

yang berkesan seperti pengajaran berasaskan projek (PBL) yang menekankan aspek 

kerja kumpulan, penyelidikan, kreativiti, kepimpinan dan sebagainya (KPM, 2018). 

Pendekatan PBL berupaya membangunkan kemahiran abad ke-21 dalam kalangan 

murid dan menjadikan mereka lebih produktif, mengembangkan minda murid supaya 

mampu berfikir secara lebih kreatif dan kritis. Ini kerana kemahiran ini tidak dapat 

diukur melalui pengajaran konvensional yang hanya menekankan latih tubi, hafalan 

atau peperiksaan (Norrila & Zaleha, 2015). 

1.2 Latar Belakang Kajian 

Kemahiran insaniah berkait rapat dengan trait atau personaliti individu, melibatkan 

kebijaksanaan individu berkomunikasi,  berdaya tahan dan inovatif dalam memenuhi 

keperluan permintaan kerjaya dunia yang semakin mencabar (KPT, 2017). Menurut 

Kementerian Pengajian Tinggi (2017), evolusi perindustrian pada masa kini bukan 

sahaja memerlukan tenaga kerja mahir dalam bidang atau kepakaran tertentu, malah 

penguasaan kemahiran-kemahiran insaniah seperti kemahiran berkomunikasi, 

kemahiran kepimpinan, kemahiran berfikir secara kritis dan kritis memberikan nilai 

tambah kepada profil seseorang individu. Kenyataan ini diperakui ahli akademik yang 

berpendapat kemahiran insaniah berkait rapat dengan penguasaan kemahiran 

kepimpinan, kerjasama berpasukan, komunikasi dan pembelajaran secara berterusan, 

serta berupaya meningkatkan prestasi dan tahap kesediaan seseorang individu sebelum 

melangkah ke alam pekerjaan (Yuriani S. Palupi, 2015). 

Kepentingan kemahiran insaniah telah lama diperakui dan diamalkan dalam 

sistem pendidikan antarabangsa khususnya negara-negara maju seperti Denmark, 

Finland, Singapura dan Taiwan (KPT, 2017). Sumber daripada Future Jobs Report 

(2016) di dalam Forum Ekonomi Antarabangsa turut menyatakan 10 kemahiran terbaik 

yang perlu dikuasai oleh setiap individu dalam menghadapi persaingan dalam dunia 

pekerjaan yang cukup mencabar. Seterusnya, di dalam laporan yang berasingan dalam 

Forum Ekonomi Dunia (WEF, 2015)  turut menyenaraikan sepuluh kemahiran yang 

diperlukan bagi permohonan pekerjaan selaras dengan penguasaan kemahiran abad ke 

-21 seperti rajah 1.1 berikut;  

x Penyelesaian masalah kompleks (Complex problem solving) 

x Pemikiran kritikal (Critical thinking)  

x Kreativiti (Creativity) 

x Pengurusan manusia (People Management) 

x Koordinasi bersama Coordinating with Others 

x Kecerdasan emosi (Emotional Intelligence) 

x Membuat keputusan dan justifijkasi (Judgment and Decision Making) 

x Orientasi Perkhidmatan (Service Orientation) 

x Perundingan (Negotiation)  

x Fleksibiliti Kognitif (Cognitive Flexibility) 

 

 

Rajah 1.1. Keperluan Penguasaan Kemahiran Abad-21 Murid (WEF, 2015, pg.3) 

PakaU penganaliViV V\aUikaW geUgaVi Google \ang dikenali Vebagai µPUojecW 

O[\gen¶ \ang diZXjXdkan Vejak 1998, menggaUiVkan bahaZa UeVipi keja\aan 

penubuhan serta pencapaian yang membanggakan oleh syarikat gergasi tersebut 

disebabkan oleh lapan kualiti penting (kemahiran insaniah) pekerja-pekerja mereka 

iaitu; kemahiran kepimpinan, kemahiran mendengar dan komunikasi, menghormati 

perbezaan pendapat dan nilai, empati dan memberi sokongan, kritis terhadap 

penyelesaian masalah, dan menghubungkan idea merentasi kreativiti. (Strauss, dalam 

Washington Post, 2017 December, 20).  

2017 7th World Engineering Education Forum (WEEF) 

Abstract— The pressing challenges in this new millennia in 
science and technology demand 21st century skills to be imparted 
at school level. To achieve this, conventional teaching approach is 
no more relevant to be applied by teachers. This paper reports 
how Cooperative Problem-Based Learning (CPBL) was 
introduced to secondary school teachers and students in STEM 
education to learn the concept and awareness of Low Carbon 
Society (LCS). A pilot project with 2 secondary schools in Johor 
among 12 teachers and on CPBL were conducted in two high 
schools in Johor. A qualitative research design was utilized to 
investigate the progress of students for each stage of CPBL as 
they acquired the 21st century skills. It was found that CPBL 
successfully ensuring an active, integrated and constructive 
learning process for students that will be a key for STEM 

I.  INTRODUCTION  
According to the World Economic Forum (WEF) report [1], 
there is a gap in skills among developed, developing and 
under-developed countries. The skills that are referred in this 
report are the so-called 21st century skills which consist of 16 
sets of skills. They are summarized in Figure 1. 
 

Again, in a separate report by WEF [2], the top 10 skills 
required for job employment in the following are in parallel 
with the 21st century skills: 
 

1. Complex problem solving 
2. Critical thinking 
3. Creativity 
4. People management 
5. Coordinating with others 
6. Emotional intelligence 

7. Judgment and decision-making 
8. Service orientation 
9. Negotiation 
10. Cognitive flexibility 

 

  
Fig. 1. The 21st century skills needed by students (WEF, 2015, pg.3) 

 
In Malaysia, the 21st century skills and 21st century learning 

are also gaining more attention when they are mentioned in the 
Malaysia Education Blueprint 2013-2025 [3]. The state of 
Johor has been championing the 21st century education for a 
few years [4, 5]. To achieve the 21st century skills, Science, 
Technology, Engineering and Mathematics (STEM) education 
is one of the approach as outlined by the blueprint [3]. This is 
to prepare students with the skills to meet the science and 
technology challenges. STEM is a curriculum based on the idea 
of educating students in four specific disciplines which are 
science, technology, engineering and mathematics in an 

1.2.1 Gelombang Transformasi Pendidikan 

Bagi memastikan matlamat kementerian pendidikan tercapai, Jemaah Nazir dan 

Jaminan Kualiti Pendidikan Malaysia (2015) menghasilkan satu dokumen standard 

kualiti yang menjadi garis panduan bagi institusi persekolahan untuk meningkatkan 

kualiti dari aspek pengurusan, profesionalisme perguruan serta peningkatan pengajaran 

yang memberi tumpuan terhadap kemenjadian dan keberhasilan murid khususnya 

dalam aspek peningkatan kemahiran insaniah. Pelan tindakan tersebut yang 

menjelaVkan 100 iniViaWif \ang akan dilakVanakan dalam 3 faVa aWaX µgelombang¶ 

dengan menetapkan 25 inistiatif utama yang akan dicapai untuk gelombang kedua 

(Jemaah Nazir dan Jaminan Kualiti Pendidikan Malaysia, 2015) yang memfokuskan 

terhadap elemen-elemen penting dalam sistem pendidikan yang berupaya 

meningkatkan kemenjadian murid. Elemen penting tersebut merangkumi dasar-dasar 

untuk memantapkan profesionalisme guru, memaksimum potensi murid, nilai tambah 

pengajaran dan pembelajaran serta mengukuhkan penglibatan ibu bapa, komuniti dan 

pihak berkepentingan. (KPM, 2017). 

1.2.2 Penubuhan Sekolah Amanah 

Berikutan kepentingan penerapan kemahiran insaniah dalam pendidikan, wujud 

penubuhan pelbagai kategori persekolahan antaranya sekolah amanah, sekolah 

transformasi dan sekolah kluster. Program Sekolah Amanah yang dimulai oleh KPM 

merupakan program transformasi dalam persekitaran pembelajaran di sekolah awam 

melalui kerjasama bijak antara sektor awam dan swasta bertujuan memenuhi keperluan 

misi serta matlamat jangka panjang sistem sosio-industri pendidikan negara. Rajah 1.2 

di bawah menunjukkan perkaitan pelbagai kemahiran pembelajaran PBL dan 

pembelajaran abad ke-21 terhadap aspirasi murid atau kemahiran insaniah yang 

ditekankan dalam pengajaran dan pembelajaran di sekolah amanah.  

 

Rajah 1.2. Kemahiran Pembelajaran PBL dan Kemahiran Pembelajaran Abad -21 

Penubuhan sekolah amanah ini bertujuan menstrukturkan sistem transformasi 

pendidikan yang berupaya direalisasi dan direplikasi fungsi perlaksanaannya dan 

memberi kesan terhadap kemenjadian dan keberhasilan murid;  

x Melonjakkan prestasi sekolah  

x Meningkatkan keberkesanan pengurusan sekolah 

x Menambah baik proses penyampaian pengajaran 

x Menghasilkan lebih ramai guru cemerlang yang serba boleh 

x Meningkatkan pembangunan modal insan 

x Memupuk pemimpin masa depan melalui kecemerlangan pendidikan yang 

holistik. 

Kualiti pendidikan menjadi tunjang utama dalam pembentukan sekolah 

amanah, iaitu selain amalan pendidikan abad ke-21, kaedah pengajaran dan 

pembelajaran yang dilaksanakan berupaya meningkatkan kemahiran komunikasi, 

pemikiran kritis dan kemahiran teknologi maklumat. Amalan pengajaran di sekolah 

amanah yang merentasi kurikulum dan bersifat multidisiplin dilihat cukup sesuai dan 

menepati keperluan meningkatkan pengetahuan dan kemahiran generik khususnya 

terhadap peningkatan kemahiran insaniah murid-murid yang dilihat sebagai satu 

keperluan penting dalam perubahan pendidikan negara (Amin Senin, 2019). 

1.2.3 Profesionalisme Guru dalam Pendidikan Semasa 

Pembangunan kapasiti guru turut ditingkatkan menerusi amalan sokongan profesional 

seperti SIP+, SISC, dan ELITE selain mewujudkan komuniti pembelajaran Profesional 

(PLC) yang sentiasa memperbaharui amalan pengetahuan serta kemahiran pedagogi 

guru-gXUX. Penambah baikan dilakVanakan di Vekolah meneUXVi amalan µbRWWRm XS¶ 

melalui perundingan, konsultasi, dialog prestasi dan SKPMg2 yang bertujuan 

meningkatkan kemenjadian murid hasil daripada kualiti penyampaian guru di sekolah 

menerusi penggunaan kepelbagaian elemen pendidikan, prasarana serta teknologi 

maklumat (Amin Senin, 2019). Guru perlu kompeten dan berkualiti kerana guru perlu 

bertindak sebagai agen pemudah cara dan mempunyai kesediaan yang tinggi supaya 

dapat melaksanakan proses pengajaran yang berupaya meningkatkan kemahiran 

insaniah murid-murid. Selain guru bertindak sebagai agen penyampai, guru juga 

merupakan fasilitator atau instruktor yang boleh mempelbagaikan pendekatan serta 

strategi dalam pengajaran dan pembelajaran berdasarkan standard kurikulum yang 

ditetapkan oleh kementerian. Oleh itu, setiap guru perlu akur terhadap perubahan 

pedagogi yang berpusatkan murid, yang menekankan pemerkasaan penaksiran bilik 

darjah (PBD) berlandaskan amalan sekolah transformasi 2021-2025 (TS25) yang 

mengambil kira faktor kemahiran insaniah dalam amalan pengajaran yang berlandaskan 

standard kurikulum yang telah ditetapkan.  

1.2.4 Kandungan Kurikulum Pendidikan Seni Visual 

Kurikulum Pendidikan Seni Visual (KPM, 2017) menjadi panduan terhadap guru 

Pendidikan Seni Visual untuk menguasai kandungan kemahiran seni sewaktu 

perlaksanaan pengajaran dan pembelajaran PSV di sekolah. Kandungan standard 

kurikulum tersebut bertepatan dengan punca kuasa Akta Pendidikan 1996 (Peraturan-

Peraturan Kurikulum Kebangsaan Pendidikan 1997) yang menjelaskan kepentingan 

guru untuk melaksanakan pengajaran dan pembelajaran dengan strategi dan pendekatan 

yang memfokuskan keberhasilan murid secara holistik khususnya dalam aspek 

pengetahuan, kemahiran insaniah, unsur kepercayaan dan nilai-nilai moral. 

Kepentingan kandungan turut diterangkan menerusi arahan punca kuasa Surat 

Pekeliling Ikhtisas Kementerian Pendidikan Malaysia Bilangan 8 Tahun 2016 

(KP/KPPM/6/Jld.2(22) menerangkan berkenaan pelaksanaan kurikulum semakan 

semula secara berperingkat-peringkat mulai tahun 2017. Kandungan kurikulum PSV 

membantu murid menzahirkan emosi dalaman menerusi ekspresi visual dan hubungan 

sosial (social and emotional connection) yang turut menggalakkan budaya kreativiti 

dan inovasi menerusi elemen merentasi kurikulumnya (culture of creativity and 

innovation). Kurikulum PSV juga turut memberi peluang murid mengeksplorasi alat 

dan bahan seni selain turut mengimplementasikan input-input pengetahuan daripada 

pelbagai sumber menerusi penyampaian oleh guru-guru yang berkesan yang berfungsi 

sebagai pemudahcara sewaktu proses pembelajaran dilaksanakan (24/7 access to tools 

and resources) menurut laporan pendidikan oleh Kementerian Pendidikan (KPM, 2017; 

BPK, 2017). Standard kandungan kurikulum Pendidikan Seni Visual adalah menepati 

enam matlamat utama dalam melahirkan generasi berdaya saing (BPK, 2017); iaitu 

menyediakan generasi yang mempunyai kemahiran (21st century skills outcomes) 

berlandaskan pengajaran dan pembelajaran berdasarkan kurikulum yang relevan 

(relevant and applied curriculum) dan dinilai berdasarkan pengetahuan prinsip rekaan 

dan unsur seni dengan menggunakan laras bahasa seni yang betul (informative 

assesment). Oleh itu, guru-guru seharusnya merencana proses pembelajaran yang 

merangkumi pelbagai pendekatan serta strategi pengajaran yang bertujuan untuk 

menyampaikan kurikulum dengan menarik dan berkesan. Guru-guru PSV seharusnya 

mendalami kandungan kurikulum serta mampu mengintegrasikan mata pelajaran PSV 

elemen-elemen disiplin pendidikan lain supaya pembelajaran tersebut menjadi lebih 

berkesan, menarik dan meningkatkan kemahiran serta kreativiti murid-murid (Maree, 

2017).   

1.2.5 Pendekatan PBL STEAM dalam Pendidikan Seni Visual 

Proses pembelajaran dalam Pendidikan STEAM merupakan proses yang menggalakkan 

kreativiti murid, penyelesaian masalah dan pemikiran aktif yang sangat berkait rapat 

dengan pendekatan PBL. Wujud perkaitan yang signifikan di antara perlaksanaan PBL 

STEAM dengan pengembangan kemahiran insaniah murid kerana pendekatan PBL ini 

melibatkan proses pengajaran yang didasari oleh kandungan Pendidikan STEM. 

Struktur pendekatan PBL STEAM dalam perlaksanaan pengajaran dan pembelajaran 

yang berkesan memastikan guru-guru untuk menguasai lima aspek utama yang penting 

sewaktu perlaksanaan pendekatan PBL dalam pengajaran dan pengajaraan PSV iaitu 

holistik, autonomi, pemilikan, kerjasama dan visibiliti sepanjang proses pengajaran dan 

pembelajaran. Pembelajaran STEAM menggalakkan daya penerokaan dan rasa ingin 

tahu murid, serta mengajar mereka tentang dunia di sekeliling mereka dengan cara yang 

menyeronokkan dan praktikal. Ahli akademik turut menggariskan kesan pendekatan 

PBL STEAM terhadap kemahiran insaniah murid. Terdapat lebih daripada 21 jenis 

kemahiran yang boleh digabung jalinkan dalam pelaksanaan pendekatan ini sewaktu 

proses pengajaran dan pembelajaran di sekolah. Menurut Buczynski (2022) Pendidikan 

STEAM mempunyai sinergi dinamik dengan PBL dan berpendapat disiplin santifik 

perlu mengembangkan kemahiran berkomunikasi dengan cara lebih artistik, analitik, 

linear dan logik. Kepentingan murid menguasai kemahiran sains perlu selari dengan 

kemahiran lain seperti kemahiran komunikasi, penulisan, kemahiran mengilustrasi dan 

membuat rekaan. Jesteru, pendekatan PBL STEAM menggalakkan murid untuk 

mengendalikan pembelajaran mereka sendiri secara penggabungjalinan pelbagai 

disiplin mata pelajaran melalui proses siasatan, kerjasama penyelidikan  dan 

penghasilan projek yang mencerminkan pengetahuan serta kemahiran yang telah 

mereka kuasai sepanjang proses pengajaran dan pembelajaran. Pengintegrasian PBL 

STEAM dalam pengajaran PSV berupaya membantu murid mempelajari sesuatu 

daripada pengalaman konkrit secara konstruktif kerana pendekatan ini melibatkan 

aktiviti-aktiviti hands-on yang berupaya meningkatkan kemahiran insaniah khususnya 

kemahiran seni dan sains murid-murid. Aktiviti yang dilaksanakan boleh membantu 

murid mengembangkan pelbagai kemahiran, termasuk penyelesaian masalah, 

pemikiran kritis dan kreativiti yang bermanfaat terhadap murid serta dapat 

diaplikasikan dalam pelbagai situasi dan cabaran.  

1.3 Penyataan Masalah 

Kemenjadian murid dinilai menerusi amalan kemahiran insaniah yang berjaya 

diterapkan dan keberhasilan murid dinilai berdasarkan produk akhir yang dihasilkan. 

Oleh itu kajian ini ingin menekankan kepentingan penyampaian pengajaran dan 

pembelajaran oleh guru-guru yang benar-benar konsisten berupaya menzahirkan lima 

aspirasi pendidikan iaitu akses, kualiti, ekuiti, perpaduan, dan kecekapan sewaktu 

melaksanakan pengajaran dan pembelajaran yang menekankan kemahiran insaniah 

seperti pengetahuan, kemahiran berfikir, kemahiran kepimpinan, kemahiran 

dwibahasa, etika rohani dan identiti kebangsaan.  Pengembangan Kemahiran Insaniah 

harus dilihat sebagai matlamat kurikulum yang penting, sama pentingnya dengan 

memperoleh pengetahuan, disiplin teras mahupun kemahiran teknikal. Teknik atau 

garis panduan yang betul dalam mengukur atau menilai Kemahiran Insaniah harus 

diperkenalkan supaya guru-guru akan kekal berusaha mempraktikkan amalan tersebut 

ke dalam proses perlaksanaan pengajaran dan pembelajaran di sekolah. Menurut 

Govers dan Harris (2014) adaptasi skema penilaian Kemahiran Insaniah baharu berkait 

rapat dengan perubahan dalam kurikulum pengajaran. Mereka berpendapat kemahiran 

dalam kelas abad ke-21 "tidak dapat diukur melalui ujian standard" tetapi bentuk 

penilaian yang lebih berkesan memerlukan transisi atau peralihan penilaian yang lebih 

sahih.  

Multiple Intelligence Inventory Constructs (MIIC, 2018) melaporkan bahawa 

murid-murid sekolah rendah di Malaysia mempunyai prestasi rendah dan sederhana 

dalam kecerdasan linguistik, lisan, seni muzik, visual, logik dan penilaian kinestetik. 

Hasil laporan menunjukkan salah satu faktor kelemahan pendekatan pengajaran semasa 

di sekolah-sekolah di Malaysia yang tidak menanamkan teknik multi kecerdasan serta 

kemahiran insaniah dalam kalangan murid di sekolah (KPM, 2018). Oleh itu, kajian ini 

dilaksanakan untuk menganalisis masalah yang berkaitan dengan keperluan 

meningkatkan kemahiran insaniah dalam pengajaran dan pembelajaran khususnya bagi 

mata pelajaran PSV, selain memperlihat keperluan perlaksanaan pendekatan PBL 

STEAM yang berupaya meningkatkan penguasaan kemahiran insaniah dalam kalangan 

murid. Antara persoalan-persoalan yang bermain di fikiran guru semasa mengajar PSV, 

apakah kandungan pengajaran yang perlu disampaikan? Bagaimanakah guru 

menjadikan pengajaran PSV berkesan dan menarik? Adakah keperluan murid 

sepanjang proses perlaksanaan pengajaran PSV dipenuhi? Adakah murid berupaya 

mencapai objektif pengajaran seperti yang diharapkan? Ini berikutan wujudnya masalah 

perlaksanaan pengajaran dan pembelajaran yang melibatkan objektif pengajaran, 

kekangan masa, kandungan kurikulum, penerapan strategi dan pendekatan serta cara 

perlaksanaannya di dalam kelas. Proses transformasi kelas didaktik kepada kelas baharu 

yang memerlukan perancangan pengajaran yang lebih teliti menyebabkan sebilangan 

guru beranggapan usaha meningkatkan kemahiran insaniah dalam kalangan murid 

melibatkan proses perlaksanaan pengajaran yang mencabar kerana terdapat beberapa 

aspek yang perlu dititik beratkan iaitu ; pengurusan masa, keperluan akauntibiliti, 

standard piawaian, perlaksanaan projek dan mereka bentuk pengalaman PBL dalam 

kalangan murid.  

Pendekatan PBL berupaya memastikan guru berperanan sebagai fasilitator dan 

merancang aktiviti berbentuk pengajaran aktif (active learning) yang bertujuan 

memotivasi murid, menggalakkan pembelajaran reflektif (reflective learning), dan 

memudahkan pembelajaran mereka melalui pestrukturan perancah (scaffolding), 

maklum balas, bimbingan, dan pemikiran kritis (Gude 2013 ; Wittber 2017). Kajian 

oleh Oreck (2014) menunjukkan kepentingan guru yang berpengetahuan melaksanakan 

PBL, kerana proses pembelajaran boleh terganggu akibat kurangnya pendedahan, 

pengetahuan dan kemahiran penyampaian pembelajaran dengan baik.  

Selain itu, pendekatan PBL yang hanya memfokuskan kepada proses dan 

produk akhir berbanding pengetahuan yang bersifat teras; (teknikal yang perlu dikuasai 

untuk menjawab peperiksaan) boleh menyebabkan murid-murid bersikap resistan dan 

beranggapan PBL membebani mereka dengan kerja tambahan menyebabkan mereka 

berasa kurang berminat, tidak fokus serta bermotivasi terhadap pengajaran dan 

pembelajaran. Walaupun pendekatan PBL berpotensi untuk meningkatkan kualiti 

perlaksanaan pengajaran dan menjadikan pembelajaran lebih menarik, wujud persoalan 

berkenaan potensi dan keberkesanannya untuk meningkatkan tahap keberhasilan dan 

kemenjadian murid khususnya dalam aspek kemahiran insaniah itu sendiri.  

Secara am, kebanyakan kajian berkenaan PBL melibatkan metodologi kajian 

yang bersifat kuantitatif dan melibatkan data-data bersifat numerik dan berstruktur. 

Oleh itu, kajian deskriptif kualitatif ini berupaya dilaksanakan menerusi penerokaan 

secara mendalam terhadap isu-isu pendidikan ; melibatkan dasar pendidikan, 

kandungan kurikulum, pengurusan pedagogi dan bilik darjah.  

Kajian ini turut  diharapkan dapat menjawab persoalan yang wujud dalam 

penyelidikan berasaskan PBL antaranya pendekatan PBL hanya mementingkan produk 

akhir kerana penilaian terhadap sikap dan kemahiran sukar dilaksanakan (Kokotsaki et 

al, 2016; Aksela et al, 2019; Kwietniewski & KaWel\n, 2017; Baúba\ & AWeú, 2009), 

pendekatan PBL mempunyai kesan pasif terhadap sikap dan minat murid (Faridah, M., 

Maryam, M.A., 2012 ; Hamidah, S., Yuriani, S., Palupi, 2016), kemahiran membuat 

keputusan (Bell, S., 2010 ; Blumenfeld, P.C. et al, 1991 ; Govers, E., Major, S., & 

Verburg, 2014 ; Matthew, J.H., 2014 ; Meyer, K.A., 2015 ; Norrila, S. & Zaleha, I., 

2015), kemahiran berfikir [Tally, T., 2015 ; Tan, 2004) dan penentuan diri mereka 

(Hussain, O. et al, 2008 ; Norrila, S. & Zaleha, I., 2015). Oleh itu mereka berpandangan 

bahawa hubungan antara pendekatan PBL dengan peningkatan keberhasilan murid 

khususnya dalam aspek pembangunan kemahiran insaniah adalah rendah. Berikutan 

itu, justifikasi profesional melibatkan keperluan pendekatan PBL STEAM di dalam 

mata pelajaran PSV yang melibatkan teori, pendekatan serta struktur pedagogi perlu 

dikaji bagi membolehkan garis panduan perlaksanaan pendekatan ini diwujudkan 

mengikut kesesuaian amalan pedagogi di sekolah. Diharapkan kajian ini berpotensi 

meningkatkan keberkesanan pendekatan PBL STEAM yang berupaya meningkatkan 

kemahiran insaniah murid menerusi penghasilan karya projek seni murid.  

1.4 Tujuan Kajian 

Tujuan kajian ini dijalankan adalah untuk mendapatkan bukti deskriptif bagi 

menjelaskan tentang keperluan menerapkan kemahiran insaniah dalam kalangan murid-

murid sewaktu perlaksanaan pengajaran dan pembelajaran PSV di sekolah. Selain itu, 

kajian ini dijalankan bagi mendapatkan maklumat untuk mengenalpasti keperluan 

perlaksanaan pendekatan PBL STEAM di sekolah dan melihat keberkesanan 

pendekatan dari aspek keberhasilan dan kemenjadian murid khususnya dalam 

pengajaran dan pembelajaran PSV. 

1.5 Objektif Kajian 

1. Menjelaskan keperluan kemahiran insaniah dalam pengajaran dan 

pembelajaran Pendidikan Seni Visual semasa guru-guru di sekolah rendah.  

2. Mengenal pasti keperluan pelaksanaan pendekatan PBL STEAM di dalam 

pengajaran dan pembelajaran Pendidikan Seni Visual untuk meningkatkan 

kemahiran insaniah murid-murid di sekolah rendah.  

3. Menentusahkan potensi dan keberkesanan pendekatan PBL STEAM dalam 

pengajaran dan pembelajaran Pendidikan Seni Visual berdasarkan; 

a. aspek keberhasilan murid menerusi penghasilan projek seni STEAM.  

b. aspek kemenjadian murid menerusi penerapan amalan kemahiran 

insaniah. 

1.6 Persoalan Kajian 

Kajian yang dijalankan ini adalah untuk menjawab soalan-soalan kajian yang berikut : 

1. Adakah terdapat keperluan kemahiran insaniah dalam pengajaran dan 

pembelajaran Pendidikan Seni Visual semasa guru-guru di sekolah rendah? 

2. Bagaimanakah pelaksanaan pendekatan PBL STEAM dalam pengajaran 

dan pembelajaran Pendidikan Seni Visual untuk meningkatkan kemahiran 

insaniah murid-murid di sekolah rendah? 

3. Apakah potensi dan keberkesanan pendekatan PBL STEAM dalam 

pengajaran dan pembelajaran Pendidikan Seni Visual berdasarkan; 

a. aspek keberhasilan murid menerusi penghasilan projek seni STEAM? 

b. aspek kemenjadian murid menerusi penerapan amalan kemahiran 

insaniah? 

1.7 Signifikasi Kajian 

Pertama, kajian ini juga memberi manfaat kepada negara Malaysia dalam memenuhi 

keperluan pembangunan pendidikan sejajar dengan matlamat PPPM dan Amalan 

Naratif Baharu Pendidikan (SKPMg2) yang memfokuskan terhadap usaha 

meningkatkan tahap profesionalisme perguruan dan pembangunan institusi pendidikan 

negara (Amin Senin, 2019).  

Kedua, kajian ini diharapkan dapat dimanfaatkan oleh guru-guru PSV sekolah 

rendah bagi meningkatkan amalan pedagogi yang berkesan dalam meningkatkan nilai 

keberhasilan murid khususnya dalam aspek kemahiran insaniah. Ini kerana, kajian ini 

memberi contoh perlaksanaan pendekatan supaya dapat dijadikan panduan untuk 

diaplikasikan dalam pengajaran dan pembelajaran PSV di sekolah-sekolah rendah di 

Malaysia.  

Ketiga, kajian ini dapat memberi bukti deskriptif mengenai pendekatan PBL 

STEAM dalam pengajaran dan pembelajaran PSV, serta menjelaskan pelbagai input 

berkaitan peningkatan kualiti amalan pengajaran dan pembelajaran yang berkonsep 

PAK-21.  

Seterusnya, analisis data penyelidikan yang diperoleh menerusi kesepakatan 

pakar dan hasil penyelidik berpotensi memberi input kepada penggubal polisi dan dasar 

di Kementerian Pendidikan Malaysia khasnya Bahagian Perancangan Sekolah, 

Bahagian Pembangunan Dasar dan Kurikulum serta Bahagian Instruksional dan 

Pembelajaran Digital untuk mempertimbangkan replikasi pendekatan PBL STEAM 

supaya dapat di adaptasi oleh institusi berkepentingan.  

Hasil dapatan kajian ini juga diharapkan dapat membantu Bahagian 

Pembangunan Kurikulum dalam menyediakan kurikulum yang merangkumi teknik 

pengajaran, aktiviti dan latihan menggunakan pendekatan PBL. Tambahan lagi, hasil 

dapatan kajian memberi cadangan terhadap semua pihak berkepentingan seperti JPN 

dan PPD untuk menyediakan perkakasan teknologi atau sokongan sumber digital yang 

bersesuaian agar pendekatan ini dapat dilaksanakan di sekolah.  

1.8 Rasional Kajian 

Hasil analisis awal dapatan penyelidik mendapati pendekatan PBL berupaya 

meningkatkan kualiti pedagogi guru dan berupaya memberi impak yang positif 

terhadap peningkatan kemahiran insaniah murid dalam pengajaran dan pembelajaran 

PSV. Hasil analisis kajian ini dapat dijadikan rujukan oleh guru-guru PSV sekolah 

rendah lain yang berkeinginan untuk melaksanakan pendekatan PBL STEAM di 

sekolah masing-masing. Oleh yang demikian, kajian yang berfokus kepada pendekatan 

PBL STEAM untuk guru-guru PSV sekolah rendah di Malaysia adalah relevan. 

Rasional pemilihan pendekatan PBL ini ialah; 

x Pelan pembangunan pendidikan Malaysia (2013-2025) menggalakkan 

transformasi dalam amalan pedagogi serta peningkatan kualiti 

penyampaian guru di institusi persekolahan. Pendekatan PBL dalam 

pengajaran dan pembelajaran PSV boleh dilaksanakan oleh semua guru 

yang berkemahiran dan berupaya melaksanakannya dengan berkesan.  

x Pendekatan PBL bagi mata pelajaran PSV berpotensi untuk meningkatkan 

pengetahuan pedagogi guru serta meminimumkan ketidaksetaraan di antara 

tahap pengetahuan guru-guru PSV dengan kemahiran yang dimiliki 

sewaktu proses perlaksanaan pengajaran dan pembelajaran PSV berlaku.  

x Ketidaksetaraan tahap pengetahuan dengan kemahiran guru menyebabkan 

ketidakberhasilan guru tinggi dan keberhasilan murid rendah. Kajian perlu 

dilaksanakan khususnya aspek amalan pengajaran guru yang memenuhi 

pendekatan pengajaran yang berkesan terhadap keberhasilan dan 

kemenjadian murid.  

x Guru-guru PSV boleh menggunakan pendekatan PBL dalam pengajaran 

kerana sistem pendidikan negara mempunyai kepakaran serta prasarana 

yang mencukupi untuk menjalankan pendekatan pengajaran tersebut.  

x Pendekatan PBL berupaya membangunkan personaliti murid-murid semasa 

perlaksanaan pengajaran dan pembelajaran PSV menerusi pengaplikasian 

pelbagai kemahiran generik seperti kemahiran insaniah yang diterapkan 

sepanjang proses pengajaran dan pembelajaran yang melibatkan 

penghasilan projek seni.  

Kesimpulannya. kajian pendekatan PBL di sekolah rendah akan memberikan 

input-input yang berguna terhadap pembangunan pengajaran dan pembelajaran PSV di 

institusi pendidikan. Dapatan daripada kajian yang dijalankan dapat dijadikan panduan 

dan rujukan yang bermanfaat kepada Kementerian Pendidikan Malaysia terutama 

Bahagian Pembangunan Dasar Pendidikan dan Kurikulum, Bahagian Pendidikan Guru, 

Jabatan Pendidikan Negeri serta Pejabat Pendidikan Daerah khususnya bagi institusi 

sekolah rendah dalam usaha meningkatkan keberhasilan murid khususnya dalam aspek 

pembangunan kemahiran insaniah menerusi pengaturcaraan amalan pedagogi yang 

bersesuaian.  

1.9 Batasan Kajian 

Untuk melaksanakan kajian ini, beberapa batasan kajian perlu diberi perhatian oleh 

penyelidik. Antaranya, kajian ini hanya dijalankan terhadap guru-guru dan murid-murid 

di sekolah rendah sahaja khusus bagi mata pelajaran PSV sahaja. Dapatan daripada 

analisis data tidak boleh di generalisasi untuk semua guru, murid, mata pelajaran dan 

sekolah yang berbeza latar belakang di Malaysia. Setiap sampel yang dipilih adalah 

bersifat berfokus dan terkawal. Penyelidik turut menggunakan sampel yang mempunyai 

kepakaran berkaitan dengan PBL dan kandungan kurikulum PSV sahaja. Selain itu, 

bagi menjawab persoalan kedua dan ketiga, hanya guru-guru dan murid-murid sekolah 

amanah sahaja yang dipilih. Oleh itu pemilihan sampel yang berbeza berkemungkinan 

memberi keputusan kajian yang berbeza. Bagi perlaksanaan kajian ini penyelidik hanya 

memfokuskan kepada satu pendekatan sahaja, iaitu pendekatan PBL STEAM yang 

berlandaskan kandungan standard kurikulum PSV dan struktur pendekatan LeapEd 

sekolah amanah yang didasari teori pendidikan koperatif sahaja. Oleh itu, hanya 

komponen pedagogi yang terlibat disesuaikan dengan konteks kajian dan dilaksanakan 

mengikut kehendak objektif dan persoalan kajian. Penyelidik juga hanya ingin melihat 

potensi atau kesan terhadap peningkatan kemenjadian murid dari aspek kemahiran 

insaniah dan keberhasilan murid dari aspek penghasilan karya seni (projek STEAM) 

sahaja. Oleh itu kajian ini tidak melibatkan peningkatan kemahiran lain yang berada di 

luar konteks perlaksanaan kajian ini. Secara kesimpulannya, dapatan data hanya boleh 

digunakan di sekolah-sekolah yang terlibat tetapi tidak boleh digeneralisasikan pada 

sekolah-sekolah rendah lain yang menggunakan pendekatan, amalan pedagogi, budaya 

dan persekitaran yang berbeza. 

1.10 Kerangka Konseptual Kajian 

Fokus kajian ini dijalankan bagi menilai keberkesanan pendekatan PBL dalam 

pengajaran dan pembelajaran PSV di sekolah amanah terhadap keberhasilan dan 

kemenjadian murid-murid. Kajian ini dijalankan bagi memperlihat isu yang berkaitan 

dengan amalan pengajaran guru-guru dalam perlaksanaan pengajaran berlandaskan 

PAK-21, cara perlaksanaan pendekatan PBL LeapEd serta keberkesanan pendekatan 

PBL khususnya dalam mata pelajaran PSV terhadap peningkatan kemahiran insaniah 

murid. 

Kerangka konseptual ini melibatkan konsep-konsep yang terdapat dalam teori 

dan model pengajaran yang berkaitan dengan kajian ini. Model pengajaran utama yang 

pertama digunakan oleh penyelidik ialah Model PBL STEAM yang diperkenalkan oleh 

Erdogan dan Bozeman (2015). Model pengajaran seterusnya merupakan model 

pendidikan sekolah amanah LeapEd oleh Millington dan Marks (2016) yang 

menjelaskan tentang aspek ROPE sebagai tunjang perlaksanaan pengajaran dan 

pembelajaran di sekolah amanah. Selain menggunakan model keberhasilan murid 

(KPM, 2013) yang menjelaskan tentang aspirasi murid. Kandungan kerangka 

konseptual ini diterangkan dengan lebih lanjut dalam Bab 2 kajian. Rajah 1.3 

menunjukkan kerangka konseptual yang menerangkan konsep-konsep yang terdapat 

dalam kajian ini.  

 

Rajah 1.3. Kerangka Konseptual Kajian 

1.11 Definisi Istilah 

1.11.1 Kemahiran Insaniah  

Kemahiran insaniah (KI) di dalam konteks kajian merujuk kepada aspirasi murid yang 

dinyatakan dalam dokumen PPPM (2013) iaitu pengetahuan, kemahiran berfikir, 

kemahiran memimpin, kemahiran dwibahasa, etika kerohanian dan identiti nasional. 

1.11.2 Pembelajaran Berasaskan Projek (PBL) 

Pembelajaran berasaskan projek (PBL) merupakan satu pendekatan inovatif dalam 

proses pengajaran yang berfokuskan terhadap tugasan amali yang berbentuk sistematik 

dan terancang dalam jangka masa tertentu (Blumenfeld, 2006) Pendekatan ini 

melibatkan analisis yang mendalam terhadap penyediaan suatu laporan atau produk dan 

dipersembahkan dalam bentuk hasil kerja, laporan atau persembahan yang merefleksi 

pengalaman, pengetahuan dan kemahiran murid-murid.  

1.11.3 Pendidikan STEAM 

Perkataan STEAM merupakan singkatan kepada bidang Sains, Teknologi, 

Kejuruteraan (Engineering), Kesenian (Art) dan Matematik. Istilah ini merujuk kepada 

dasar pendidikan dan amalan kandungan kurikulum sekolah bagi meningkatkan daya 

saing dalam bidang pembangunan teknologi yang berlandaskan Industrial Revolusi 4.0 

(IR4.0). 

1.11.4 Sekolah Amanah 

Program transformasi sekolah yang komprehensif dan lestari bertujuan untuk 

meningkatkan keberhasilan murid dan menghidupkan kembali budaya sekolah. 

Program in dicapai melalui pemilikan lima dimensi yang memberi tumpuan kepada 

pelajar, bilik darjah, sekolah, komuniti dan sistem pembelajaran berlandaskan dasar 

pendidikan kerajaan sejak tahun 2009. Penubuhan sekolah merupakan hasil usahasama 

antara NGO diiktiraf seperti Khazanah dan Yayasan AMIR, Kementerian Pelajaran 

Malaysia serta pihak PIBG sekolah melalui perkongsian bersama Public-Private-

Partnership (PPP) menerusi pelbagai program yang bertujuan meningkatkan prestasi 

sekolah.  

1.11.5 ROPE 

Struktur pendekatan pengajaran dan pembelajaran yang dikenali sebagai Program 

LeapEd Sekolah Amanah yang bertujuan membantu mewujudkan sistem pendidikan 

yang sistematik dan memberi penekanan terhadap pembangunan sahsiah dan 

kemenjadian murid. Pendidikan ROPE dalam usaha menekankan potensi keberhasilan 

murid menerusi empat elemen utama pembangunan personaliti atau sahsiah yang 

dikenali Vebagai µROPE¶. µR¶ meUXjXk kepada µRespect¶, µO¶ pXla merujuk kepada 

µownership¶, µP¶ pXla meUXjXk kepada µpositive interpendence¶ dan µE¶ meUXjXk kepada 

Equal Participation. 

1.11.6 Teori Konstruktif 

Konstruktivisme bermaksud teori yang menyatakan bahawa murid membina 

pengetahuan dan bukannya hanya mengambil maklumat secara pasif tetapi juga 

sewaktu menerusi pengalaman sebenar dan sedia ada (Clark, 2018). Konstruktivisme 

didasarkan pada idea bahawa seseorang individu yang secara aktif membina 

pengetahuan mereka sendiri, dan realiti perkara tersebut akan ditentukan oleh 

pengalaman yang dirasai oleh indidvitu tersebut. Dalam konteks pendidikan, murid 

menggunakan pengetahuan sedia ada sebagai asas untuk membangunkan terhadap 

pembentukan perkara baru yang mereka pelajari seterusnya membentuk pengetahuan 

yang baharu.  

1.11.7 Teori Koperatif 

Menurut Slavin (1992), Teori Pembelajaran Koperatif adalah proses di mana 

sekumpulan (atau kumpulan) individu belajar antara satu sama lain dengan bekerjasama 

untuk menyelesaikan masalah, menyelesaikan tugas, menghasilkan produk, atau 

berkongsi pemikiran seseorang. Teori pembelajaran koperatif melibatkan pembelajaran 

rakan sebaya yang memupuk pemikiran yang lebih mendalam di dalam kelas. Teori 

pembelajaran koperatif juga menunjukkan bahawa pembelajaran berkumpulan 

membantu murid mengembangkan kemahiran berfikir, komunikasi lisan, pengurusan 

diri dan kepemimpinan tahap tinggi mereka. Pembelajaran koperatif terbukti berupaya 

mengembangkan kemahiran berfikir aras tinggi murid, dan meningkatkan keyakinan 

dan motivasi mereka. Pendekatan pembelajaran koperatif merujuk kepada kaedah 

pengajaran yang memerlukan murid dari pelbagai kebolehan bekerjasama dalam 

kumpulan kecil untuk mencapai satu matlamat yang sama (Slavin, 1992). 

1.11.8 Kurikulum 

Kurikulum merupakan skop dan isi kandungan sesuatu mata pelajaran di institusi 

pendidikan seperti sekolah dan universiti yang mencakupi pembelajaran samada di 

dalam mahupun di luar kelas (KPM, 2017). Kurikulum bagi konteks kajian merujuk 

kepada semakan dokumen standard kurikulum PSV yang dikeluarkan oleh Bahagian 

Pembangunan Kurikulum oleh Kementerian Pendidikan Malaysia (KPM, 2017) yang 

digunakan oleh guru sebagai panduan dan rujukan bagi merancang pengajaran dan 

pembelajaran PSV di dalam kelas.  

1.11.9 Pedadogi 

Menurut Hinchliffe (2000), pedagogi ialah gabungan kaedah pengajaran guru, aktiviti 

pembelajaran murid, dan penilaian pembelajaran yang berkaitan tugasan atau projek 

yang dinilai. Dalam konteks kajian, pedagogi merujuk kepada konsep amalan atau 

kaedah pengajaran yang berlandaskan teori serta pendekatan pengajaran khususnya 

bagi pengajaran dan pembelajaran PSV di sekolah amanah. 

1.12 Kesimpulan  

Secara kesimpulan, kajian mengenai pengajaran dan pembelajaran abad ke-21 yang 

melibatkan pendekatan PBL khususnya terhadap pembangunan serta keberhasilan 

murid merupakan satu kajian yang terkini. Analisis awal kajian yang telah dilaksanakan 

menunjukkan bahawa pendekatan PBL mempunyai potensi untuk meningkatkan 

kemenjadian dan keberhasilan murid. Walau bagaimanapun, bagi melaksanakan 

pendekatan ini, beberapa aspek perlu diberi perhatian bagi memastikan proses 

pembelajaran dilaksanakan dengan baik dan memberikan manfaat keseluruhan kepada 

murid, guru dan sekolah. Kajian ini berupaya membuka dimensi baru bagi mengatasi 

isu berkaitan kaedah penyampaian pembelajaran PSV di Malaysia. Ini kerana kajian ini 

membolehkan guru mengaplikasi pendekatan PBL STEAM dalam pengajaran dan 

pembelajaran seraya mengadaptasikan pengetahuan berkenaan pendekatan terhadap 

konteks pembelajaran sebenar di sekolah. Seorang guru PSV yang kompeten berupaya 

menafsirkan kurikulum dengan baik, mempunyai keupayaan menggabung-jalinkan 

mata pelajaran PSV dengan subjek lain, dan menyampaikan kandungan mata pelajaran 

dengan berkesan. Kepentingan mempunyai guru berkualiti ditekankan dalam 

pendekatan PBL ; guru sebagai agen fasilitator harus menguasai pengetahuan, 

kemahiran dan strategi pendekatan dalam perlaksanaan pengajaran. Selain kesediaan 

guru, pengurusan sekolah memainkan peranan besar dalam menyediakan infrastruktur, 

kemudahan atau perkhidmatan yang dapat meningkatkan kualiti pendekatan PBL dalam 

proses pembelajaran. Pentadbir sekolah juga harus memastikan kekangan guru-guru 

PSV dikurangkan di sekolah. Secara ringkasnya, setiap institusi pendidikan yang 

terlibat harus memainkan peranan penting ketika menangani isu-isu yang berkaitan 

dengan pelaksanaan pendekatan PBL sewaktu perlaksanaan pengajaran dan 

pembelajaran PSV di sekolah. Oleh itu, selaras dengan perkembangan kurikulum 

semasa dan konsep pembelajaran abad ke-21, pendekatan PBL STEAM dilihat 

mempunyai perkaitan terhadap peningkatan keberhasilan murid, khususnya dalam 

aspek kemahiran insaniah dan pendekatan ini perlu dilaksanakan di sekolah untuk 

meningkatkan mutu penyampaian serta pendidikan di sekolah. 

 




